
QORTI CIVILI
PRIM" AWLA
(GURISDIZZJONI KOSTITUZZJONALLI)

ONOR. IMHALLEF
GIANNINO CARUANA DEMAJO

Seduta tal-11 ta' Ottubru, 2011

Rikors Numru. 65/2009

Joseph Buhagiar, Rita Buhagiar u Francis Buhagiar
Versus

Onorevoli_Prim’Ministru, Onorgvoli Ministru tal-
Gustizzja u I-Avukat Generali

1.  F'din il-kawza [-atturi geghdin jitolbu rimedju ghax
geghdin ighidu illi I-pro¢edura ta’ arbitragg li huma jgisuh
obbligatorju tant l-artt. 36(3) u 109 tal-Att dwar Socjetajiet
Koperativi [Kap. 442] u l-art. 15(11) tal-Att dwar |-Arbitragg
[Kap. 387] tikser il-jedd taghhom ghal smigh xieraq minn
tribunal imparzjali u indipendenti mhares tant I-art. 39(2)
tal-Kostituzzjoni ta’ Malta [“il-Kostituzzjoni”] u l-art. 6(1) tal-
Konvenzjoni Ewropea ghall-Protezzjoni tad-Drittijiet tal-
Bniedem u tal-Libertajiet Fondamentali [“il-Konvenzjoni”].

2. Fissru illi nbdew proc¢eduri ta’ arbitragg kontriehom
(numru  CS 2011/2009) taht id-dispozizzjonijiet fuq
imsemmija tal-ligi in konnessjoni ma-shubija taghhom fis-

socjeta Motor Towing Co-Operative Limited u fil-kumitat
ta’ tmexxija tal-istess soc¢jeta. F'dawk il-pro¢eduri, huma
ressqu l-e¢cezzjoni preliminari illi t-tribunal tal-arbitragg
ma ghandux kompetenza ghax l-arbitragg obbligatorju
tant dawk id-dispozizzjonijiet jikser Il-art. 39(2) tal-
Kostituzzjoni u l-art. 6(1) tal-Konvenzjoni;  ghalhekk
irrifjutaw li jogoghdu ghall-gurisdizzjoni tat-tribunal.

3. Ighidu illi tribunal ta’ arbitragg jitgies “qorti jew
awtorita ohra gudikanti mwaqqgfa b’ligi” ghall-ghanijiet tal-
art. 39(2) tal-Kostituzzjoni u “tribunal” ghall-ghanijiet tal-
art. 6 tal-Konvenzjoni. Ghalhekk ghandu jkollu I-kwalitajiet
kollha i jridu dawk I-artikoli tal-ligi, fosthom illi jkunu
indipendenti u imparzjali.

4, Ikomplu jghidu illi tribunal ta’ arbitragg mantur ghall-
ghanijiet ta’ arbitragg obbligatorju ma jaghtix garanzija
xierga u oggettiva ta’ indipendenza ghal ragunijiet i
fissruhom hekk:

«llli ai termini tal-Kap. 387, i¢-Centru Malti tal-Arbitragg
jantar gruppi (panel) ta’ arbitri ghall-arbitraggi u I-arbitru
irid jintghazel minn dan il-grupp ta’ arbitri. 1¢-Centru
ghandu d-diskrezzjoni sabiex jaghzel liema persuni huma,
fil-fehma tieghu, ikkwalifikati sabiex jinhatru bhala parti
minn dan il-grupp (panel) ta’ arbitri u jezercitaw il-
funzjonijiet ta’ arbitru u b’hekk din |-ghazla hija ghazla
soggettiva tac-Centru. Di piu, persuna tista’ titnehha minn
dan il-grupp ta’ arbitri mi¢-Centru f kull Zmien. Ai termini
tal-istess Kap. 387, i¢-Chairman taé-Centru dwar |-
Arbitragg ghandu wkoll is-setgha li jinnomina I-arbitru, jekk
ma jkunx hemm qgbil bejn il-partijiet.

«llli ai termini tal-Avviz Legali 421 tal-2004 mahrug tant I-
Att dwar |-Arbitragg, ir-Registratur ta¢-Centru u I-Bord tac-
Centru ghandhom is-setgha johorgu ordnijiet lill-arbitru
rigwardanti l-immaniggjar u t-tmexxija tal-pro¢edimenti tal-
abitragg. II-Bord ghandu wkoll il-poter jiehu azzjoni
dixxiplinarja  kontra l-arbitru, inkluz, izda mhux
limitatament:  ordnijijiet mahruga in konnessjoni mal-
procedimenti; it-tnehhija tal-arbitru mill-arbitragg (anke
minn kaz li jkun ged jinstema’ quddiemu); it-tnehhija tal-
arbitru mill-grupp tal-arbitri;  kif ukoll l-impozizzjoni ta’
skwalifiki (artikolu 72).

«llli ghalhekk l-arbitru huwa sottomess ghal decizjonijiet
tac-Centru u ¢-Centru jista’ anke jnehhi l-arbitru minn kaz

pendenti quddiemu. 16-Centru jista’ jiddeciedi, ghal raguni
hi X'inhi, jekk jergax jinnomina l-arbitru fuq kaz. Jekk I-
arbitru jibgax jitgies bhala misthoqq sabiex jerga’ jinghazel
jiddependi hafna fuq apprezzament soggettiv tac-
Chairman u taé-Centru Malti dwar |-Arbitragg u, jekk ma
jinghogobx, l-arbitru jista’ ma jinghazel qatt aktar biex
iservi ta’ arbitru. L-arbitru ma ghandu I-ebda terminu fiss
u ma ghandu I-ebda security of tenure. lli di pit ¢-Centru
huwa taht il-kontroll tal-Ministru tal-Gustizzja.»

5. Ighidu illi hemm dubbji wkoll dwar I-imparzjalita
oggettiva tat-tribunal ta’ arbitragg kemm dwar il-mod kif hu
maghmul, organizzat u regolat u kemm dwar il-hatra u t-
tnehhija tal-arbitru, ghax l|-arbitragg obbligatorju ma jhallix
ghazla lill-partijiet imorrux ghall-arbitragg jew le, u
ghalhekk il-fiduc¢ja tal-partijiet li jidhru quddiem it-tribunal
tista’ tigi mxellfa jew tispi¢¢a ghal kollox.

6.  Billi ghalhekk ighidu illi geghdin jigu mc¢ahhda mill-
jedd ghal qorti imparzjali u indipendenti kif iridu I-art. 39(2)
tal-Kostituzzjoni u Il-art. 6(1) tal-Konvenzjoni, I-atturi
geghdin jitolbu illi [-gorti:

I tghid illi I-artt. 36(3) u 109 tal-Kap. 442 u l-art.
15(11) tal-Kap. 387 imorru kontra |-provvedimenti tal-art.
39(2) tal-Kostituzzjoni u l-art. 6(1) tal-Konvenzjoni u
ghalhekk “mhumiex vinkolanti”;

. tordna illi |-process ta’ arbitragg numru
CS 2011/2009 kontriehom jiegaf; u

il taghti dawk ir-rimedji u direttivi li jidhrulha
xierga sabiex jitharsu |-jeddijiet fondamentali taghhom.

7. ll-konvenuti ressqu dawn |-e¢¢ezzjonijiet:

I iI-Prim’Ministru  ma  huwiex kontradittur
legittimu u ghalhekk ghandu jinheles mill-harsien tal-
gudizzju — din l-e¢cezzjoni ntlagghet b’sentenza tat-2 ta’
Lulju 2010" li helset kemm lill-Prim’Ministru u kemm lill-
Ministru tal-Gustizzja mill-harsien tal-gudizzju;

. ghandhom jissejhu fil-kawza dawk li huma I-
parti |-ohra fil-pro¢eduri ta’ arbitragd kontra l-atturi biex
jithares ukoll I-interess taghhom — il-gorti ipprovdiet dwar
din |-e¢cezzjoni b'dikriet tat- 2 ta’ Lulju 2010 billi ordnat in-
notifika tal-atti lill-persuni msemmija fl-ec¢ezzjoni b’dan illi
jekk lil dawn jidhrilhom li huwa fl-interess taghhom

! Fol. 34 et tergo.

kellhom jaghmlu talba fZmien ghoxrin jum min-notifika
biex jithallew jidhlu fil-kawza in statu et terminis;
ghalkemm in-notifika saret, it-talba ma saritx;

ii. ghandha ssir prova tal-fatti esposti fir-rikors,
billi fost hwejjeg ohra tingieb fl-atti kopja tal-istatut tas-
socjeta koperativa Motor Towing Co-Op Limited;

V. ma hemm ebda ksur tal-jeddijiet
fondamentali tal-atturi fil-proceduri ta’ arbitragg ghax:
a. l-atturi ghandhom jaghmlu prova tal-

Istatus ta’ vittma kif iridu l-art. 46 tal-Kostituzzjoni u l-art. 4
tal-Att dwar il-Konvenzjoni Ewropeja [Kap. 319];

b. il-procedura ta’ arbitragg taht I-artt.
36(3) u 109 tal-Kap. 387 ma hijiex procedura ta’ arbitragg
obbligatorju jew mandatorju ghax il-procedura dwar
socjetajiet koperativi ma hijiex imsemmija fir-Raba’ Skeda
tal-Kap. 387, ghax l-artt. 36(3) u 109 ihallu fidejn il-
partijiet fit-tilwima jekk imorrux arbitragg, u ghax huwa
biss jekk l-istatut tas-socjeta — li kull membru huwa hieles
jissehibx fiha jew le — jipprovdi illi t-tilwim imur arbitragg illi
I-membru huma marbuta li jmorru arbitragg;

C. ladarba l-arbitragg taht il-Kap. 442 ma
huwiex obbligatorju, ma jghoddx ghalihom I-art. 15(11) tal-
Kap. 387; u

d. ladarba |-partijiet dahlu ghall-arbitragg

minjeddhom, ma jistghux jilmentaw dwar il-mod kif
jintghazel u jitnehha arbitru; u

V. ukoll jekk l-arbitragg jitgies obbligatorju, xorta
hemm is-salvagwardji mehtiega fil-mod kif jinhatar u
jitnehha arbitru biex jithares bis-shih dawk li jridu l-art. 39
tal-Kostituzzjoni u l-art. 6 tal-Konvenzjoni ghax:

a. arbitru jinhatar bi gbil bejn il-partijiet, u
jinhatar mi¢-Centru tal-Arbitragg [“ic-Centru’] biss jekk ma
jkunx hemm qbil;

b. meta ma jkunx hemm qbil, il-fatt illi |-
arbitru jinhatar mi¢-Centru ma ffissirx li l-arbitru sejjer
ikollu ndhil u ghalhekk ma jkunx indipendenti;

C. ma saritx allegazzjoni jew prova i
effettivament kien hemm indhil mill-gvern ezekuttiv, jew li
I-gvern ghandu xi interess fil-mod kif titmexxa |-koperativa,
d. l-art. 4(4) tal-Kap. 387 ighid illi ¢-
Chairman ta¢-Centru u I-membri tal-bord ghandhom jagdu
dmirhom minghajr ebda ndhil;

e. l-art. 23 tal-Kap. 387 u r-regg. 5 u 6 tar-
Regoli dwar [-Arbitragg [L.S. 387.01] jahsbu ghall-
imparzjalita u I-indipendenza tal-arbitri;

f. l-art. 24 tal-Kap. 387 jahseb ghar-
rikuza ta’ arbitru, li huwa soggett ukoll ghar-Rules of
Ethics for Arbitrators mahruga mi¢-Centru tal-Arbitragg;

g. l-art. 10(6) tal-Kap. 387 jghid illi arbitru
ma jistax jitnehha minn xi proc¢edimenti ta’ arbitragg i
huwa jkun seta’ diga gie mahtur fihom; u

h. hemm ukoll dritt ta’ appell limitat minn
decizjoni tal-arbitru; u

I ma saret ebda allegazzjoni jew prova
illi I-arbitru fil-kaz tal-atturi fil-fatt miexi jew sejjer jimxi
b’mod parzjali jew mhux indipendenti.

8. It-talbiet tal-atturi huma mibnija fuq il-premessa illi I-
arbitragg huwa wiehed obbligatorju u li ma kellhomx
ghazla jmorrux jew le ghal arbitragg. Ghalhekk, jekk
jintwera illi I-arbitragg fil-kaz tal-atturi ma kienx obligatorju,
bhal ma jghidu I-konvenuti fl-e¢¢ezzjoni (iv.b) migjuba fuq,
taqa’ I-premessa tal-atturi u maghha jaqghu wkoll it-talbiet
taghhom.

9. It-tilwima li dwarha nbdew il-pro¢eduri ta’ arbitragg
kontra l-atturi hija dwar jekk |-atturi humiex geghdin iharsu
l-obbligi taghhom bhala membri u uffi¢jali ta’ socjeta
koperativa. It-tilwima ghalhekk, kif sewwa jghidu I-atturi
stess fin-nota ta’ osservazzjonijiet taghhom?, taga’ taht I-
artt. 36(3) u 109 tal-Kap. 442:

36. (3) Kull kwistjoni li tingala’, dwar xi wahda mill-
affarijiet imsemmija fl-artikolu 109, ghandha, jekk tkun
inkluza fl-istatut ta’ socjeta, jew jekk ikun hemm gbil fugha
bejn il-partijiet involuti fit-tilwima, tigi riferita ghall-arbitragg
minn arbitru li jinhatar mill-President tac-Centru ta’ |-
Arbitragg ta’ Malta, fliema kaz il-membri tas-socjeta
ghandhom jikkonformaw ruhhom skond il-lodi li jinghata
mill-arbitru. Is-shubija fsocjeta awtomatikament timplika
ftehim tacitu, min-naha tal-membru, li jkun se jogghod
ghall-arbitragg kif hawn aktar gabel imsemmi.

109. (1) Jekk tingala’ xi kwistjoni dwar ... ... ... il
gestjoni jew ix-xoghol ta’ socjeta [koperativa] —

(@ bejnil-membri ... ... ... ; jew

2 Fol. 39 tergo.

(b) bejn membru ... ... ... , U xi ufficjal tas-
socjeta,

ghaldagstant dik il-kwistjoni tista’, u jekk ikun hekk provdut
fl-istatut ta’ socjeta jew jekk ikun hemm ftehim dwar dan
bejn il-partijiet involuti fit-tilwima ghandha, tintbaghat
ghall-arbitragg quddiem arbitru li jigi mahtur mill-President
tac-Centru dwar |-Arbitragg ta’ Malta.

10. 1-ligi tghid illi dik il-kwistjoni tista’ u mhux ghandha
tintbaghat ghall-arbitragg, li huwa ghalhekk volontarju
mhux obbligatorju. Il-kwistjoni ghandha tintbaghat ghall-
arbitragg fzewgq sitwazzjonijiet: fejn hemm ftehim bejn il-
partijiet u fejn I-istatut tas-soc¢jeta hekk jipprovdi. Ftehim
bejn il-partijiet ma kienx hemm u jekk l-istatut jipprovdix
hekk jew le ma nafux ghax ma ntwerietx kopja tieghu, izda
jekk l-istatut ma jipprovdix ghal arbitragg, mela I-atturi ma
humiex marbuta, waqt li jekk jipprovdi ghal arbitragg,
kienu Il-atturi li minjeddhom intrabtu li jmorru arbitragg
meta liberament ghazlu Ii jissiehbu fis-socjeta. Ma
jistghux jiendu l-vantaggi tas-shubija bla ma jogoghdu
wkoll ghall-obbligi li kienu jafu bihom u li ntrabtu bihom
b’rieda hielsa meta ghazlu li jissiehbu. Fkull kaz,
ghalhekk, kemm jekk isir ftehim dwar arbitragg wara li
tinqala’ t-tilwima u kemm jekk il-ftehim isir minn gabel bis-
shubija u bl-adezjoni mal-istatut, hija b’rieda tal-partijiet u
mhux b’impozizzjoni tal-ligi li jsir I-arbitragg. Dan huwa
arbitragg volontarju mhux obbligatorju.

11. Ghal din ir-raguni, it-talbiet tal-atturi, imsejsa fuq il-
premessa li |-arbitragg huwa obbligatorju, ma jistghux
jintlagghu u I-qorti taqta’ |-kawza billi tilga’ [-e¢¢ezzjoni
relativa tal-konvenuti u tichad it-talbiet tal-atturi.

12. Tikkundanna lill-atturi jhallsu I-ispejjez kollha tal-
kawza.

< Sentenza Finali >

